
					Gwirwyd y dudalen hon

Y CUDYLL COCH






DAETH cysgod sydyn dros y waun,

A chwiban gwyllt aderyn du

A thrydar ofnus llinos werdd,

Ac uwch fy mhen ddwy adain hir

Yn hongian yn yr awyr glir.



Fe safai'r perthi ar ddihun,

A chlywid sŵn ffwdanus lu

Yn ffoi am noddfa tua'r llwyn

Mewn arswyd rhag y gwyliwr du;

Ac yntau fry yn deor gwae,

A chysgod angau dros y cae.



A minnau yno'n syllu'n syn,

Ar amrant—yr adenydd hir

Dry dan fy nhrem yn flaenllym saeth,

A honno'n disgyn ar y tir;

Ac yna un, a'i wich yn groch,

Yng nghrafanc ddur y cudyll coch.

		 Golygwyd y dudalen hon ddiwethaf ar 23 Ebrill 2022, am 04:58.
	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

